Анатоль Тамашэўскі

Бацькаўшчына

Ярка свецяцца зоркі над Друццю,

Да Дняпра ў ціхіх хвалях плывуць.

Хто тут раз пабываў — не забудзе

Сінявокую мілую Друць,

Гарадок мой на беразе левым,

Дзе жывуць ўсе мае землякі,

Што гасцей сустракаюць умела,

Дораць шчодрасць сяброўскай рукі.

А якія жывуць тут дзяўчаты!—

Розум згубіш аднойчы зусім…

Калі ты халасцяк, нежанаты—

Толькі сам вінаваты у тым.

Я па Кругламу крочу з любоўю—

Прыгажосці не трэба другой.

Міру вам, землякі і здароўя,

Шчасця роднай старонцы маёй!

На Кругляншчыне сонца лепш грэе, 

Салаўёў песні поўніць душу.

Тут рабіць сваю справу умеюць,

І я гонар у сэрцы нашу,

Што на гэтай цудоўнай зямліцы

Мне жыццё даравалі бацькі.

Родны край, я хачу пакланіцца,

Бо адзін ты на свеце такі. 
